
Hierodeshmor Pangrati i Tavromenise.
Deshmoréet Andrea dhe Provi. Hierodeshmor i ri
Metod

E marté, 9 korrik 2024 - Shenjtori i dités.

Hierodéshmor Pangrati i Tavromenisé. Déshmorét Andrea dhe Provi. Hierodéshmor
i ri Metodi.

- HIERODESHMOR PANGRATI | TAVROMENISE (TAORMINAS) -

Q& né moshé té re prindérit e tij té pasur dhe té miré e morén nga atdheu i tyre,
Antiokia, dhe u pagézuan té tre bashké né Jerusalem. Pasi ata ndérruan jetée,
Pangrati u bé eremit né njé shpellé té Pontit, né veri té Asizé sé Vogéel. Apostull
Petro (29 qgershor) duke kaluar prej andej e mori pér bashképunétor té tij né Antioki
dhe né Kiliki, ku takuan apostull Pavlin (29 gershor). Té dy korifejté (ose njéri prej
tyre) e dorézuan até episkop té Tavromenisé (sot Taormina) né Sicili, ndérsa shén
Markianin (30 tetor) e dorézuan episkop té Sirakuzés. Té dy hierarkét, té lidhur
shpirtérisht gé nga ai moment, lundruan né Sicili.

Atéheré Pangrati ndricoi shumé idhujtaré né ishull, si dhe qeveritarin e tij,
Bonifatin, pér hir edhe té mrekullive té tij: | bénte idhujt té rrézoheshin né toké ose



té binin né det, ndérsa demonét rréfyen se kishte ardhur Peréndia i madh dhe i
vérteté.

Shenjti, qé ishte muzikant shumé i shquar, kur meshoi pér heré té paré né kishén
gé ndértoi pér njé muaj, té gjithé idhujt e Tavromenit u rrézuan. Shéronte té
sémurét dhe té demonizuarit, urtésonte mendjelehtét. Paratha pér fitore kundér
pushtuesve dhe i mundi, duke ngritur kundér tyre njé kryqg dhe dy ikona. Vetétinte
sidomos kur vishte stolité klerikale dhe, kur nuk meshonte, i hiqte, qé njerézit t'i
afroheshin pa u trembur.

Paranjohu fundin e tij, qé erdhi kur smirézinjté, heretikét mondané kurdisén
lingimin e tij, né kohén kur nuk ishte Bonifati. Trupin e tij e vendosén né arkivol té
florinjté, por né vizion kérkoi gé ta varrosnin thjesht, sepse asnjéheré né jetén e tij
nuk e deshi floririn. Pra, arkivoli u hap dhe lipsani i bukur pa asnjé shenjé plage,
léshoi eré miro. Atletizimin (martirizimin) e tij e parashikoi né Romé Petroja.
Kremtohet edhe mé 9 tetor me shén Markelin e Sicilisé, i cili atéheré quhej babai i
hierodéshmorit toné. Nxénéset e tij ishin virgjéreshat e martirizuara né zjarr, Esia e
Suzana (7 gershor). Pangrat, greqisht do té thoté: i gjithépushtetshém.

- HIERODESHMOR | RI METODI -

Shén Metodi né fillim ishte igumen i manastirit t& Té Patrupéve né diogezén e
Amarionit né Kreté dhe pastaj u bé episkop i Lappas. Kundérshtoi dhunimin e té
drejtave té Kishés nga myslimanét dhe u denoncua te autoritetet turke nga
igumeni i manastirit té Farantonit, i cili kérkonte té kishte kontroll edhe mbi
manastirin e Amarionit. E torturuan né ményré c¢njerézore dhe hierarku i shenjte
mori kurorén e martirit mé 9 korrik 1793.

